
Pou Piblikasyon Imedya: 03/12/2024 GOUVENE KATHY HOCHUL

GOUVENE HOCHUL ANONSE SIYATI KONTRA POU 23 PWOJE ENEJI
RENOUVLAB TERES A GRAN ECHEL

Pwojeé yo pral bay plis pase 2.3 jigawat enéji pwop: Ase pou
alimante plis pase 700,000 Kay nan Eta Nouyok

Li pral kreye plis pase 2,500 djob akoutém, pou soutni fanmi epi
jenere plis pase 4.7 milya dola nan envestisman prive

Ranfose angajman eta a pou devlopman enégji pwop ekitab,
rezistans rezo ak devlopman ekonomik

Gouvené Kathy Hochul te anonse jodi a ke yo te siyen kontra pou 23 pwojé eneji
renouvlab terés a gran echél ki pral bay plis pase 2.3 jigawat eneji pwop, ki sifi pou
alimante plis pase 700,000 kay nan tout Eta Nouyok. Pwoje yo sipoze kreye plis pase
2,500 djob akoutém pou soutni fanmi epi jenere plis pase 4.7 milya dola nan
envestisman prive pandan y ap ranfose angajman Eta a pou devlopman eneji pwop,
rezistans rezo ak devlopman ekonomik.

"Nouyok kontinye ankouraje opotinite konpetitif yo pou endistri enéji pwop la pwospere,"
Gouveneé Hochul te deklare. "N ap respekte angajman nou pou fé Nouyok vin pi
pwospere pandan n ap eksplwate avantaj yon ekonomi enéji pwop k ap grandi,
ogmante djob ki soutni fanmi epi estimile envestisman prive nan kominote yo atravé Eta
a pandan n ap rete konsantre sou kenbe eneji abodab pou tout Nouyoke yo."

Kontra yo bay yo se rezilta apel dof nom sou enéji renouvlab 2023 nivo 1 Otorite
Devlopman ak Rechéch sou Eneji Eta Nouyok (New York State Energy and Research
Development Authority, NYSERDA). Pwojé yo ta dwe diminye emisyon ekivalan CO2
nan 2.3 milyon ton metrik chak ane, ekivalan a retire preske 350,000 machin nan wout
la; ofri avantaj sou sante piblik ki soti nan ekspoze redwi a polyan danjere; epi bay plis
pase 249 milyon dola nan angajman kominote defavorize yo atrave fon entere kominote

yo.

Prezidan ak Direkte Egzekitif Jeneral Otorite Devlopman ak Rechéch sou Engji
Eta Nouyok la, Doreen M. Harris, te deklare, "Jodi a n ap selebre 23 16t pwojé ki pral
bay enéji pwop, dirab nan rezo elektrik eta nou an. Nouyok kontinye bay yon mache ki

fyab pou pwojé enéji renouvlab yo, epi nan fasilite devlopman responsab pwojé sa yo, n
ap pwoteje resous natirel nou yo epi kreye kominote ki pi an sante."

Central New York

Dog Corners, Cordelio Power, Konte Cayuga

Scipio Solar, Cordelio Power, Konte Cayuda

ELP Granby Solar Il, VC Renewables, Konte Oswego

Sant Enéji Garnet, NextEra Energy Resources, Konte Cayuga

Finger Lakes
« Trelina Solar Energy Center, NextEra Energy Resources, Konte Seneca
o Cider Solar Farm, Hecate Energy ak Greenbacker Renewable Energy Company,
Konte Genesee
« Highview Solar, Cordelio Power, Konte Wyoming
o Heritage Wind, Apex Clean Energy, Konte Orleans
« Excelsior Energy Center, NextEra Energy Resources, Konte Genesee

Mid-Hudson
o Little Pond Solar, Greenbacker Renewable Energy Company, Konte Orange

Mohawk Valley
o Tayandenega Solar, Greenbacker Renewable Energy Company, Konte
Montgomery
Rock District Solar, Greenbacker Renewable Energy Company, Konte Schoharie
Grassy Knoll Solar, Cordelio Power, Konte Herkimer
Flat Hill Solar, Cordelio Power, Konte Herkimer
Watkins Road Solar, Cordelio Power, Konte Herkimer
Hills Solar, Cordelio Power, Konte Herkimer
Flat Stone Solar, Cordelio Power, Konte Oneida

North Country
¢ Brookside Solar, AES, Konte Franklin

Southern Tier
e Baron Winds Il, RWE, Konte Steuben
o Canisteo Wind Energy Center, Invenergy, Konte Steuben
o Valley Solar, Cordelio Power, Konte Tioga

Western New York
o Alle-Catt Wind, Invenergy, Invenergy, Konte Allegany ak Cattaraugus, Konte
Wyoming (rejyon Finger Lakes)
o Bear Ridge Solar, Cypress Creek Renewables, Konte Niagara

Péman yo nan kad pwojé ki gen kontra yo pral kbmanse selman yon fwa pwoje yo fin
konstwi epi komanse bay enéji renouvlab nan Nouyok apre yo fin jwenn tout pémi ak



apwobasyon ki nesese yo. Plizyé pwojé te deja komanse aktivite kostriksyon yo, epi
tout pwoje ta dwe operasyonel apati 2028.

Anplis de sa, Eta a pral kontinye mete aksan ak amelyore angajan avek kominote k ap
oganize pwojé yo. NYSERDA ofri resous ak asistans teknik gratis pou ede gouvenman
lokal yo konprann kijan pou jere devlopman responsab enéji pwop nan kominote yo, ki
gen ladan enstriksyon etap pa etap ak zouti pou gide aplikasyon eneéji pwop, pwosesis
pemi, taks sou pwopriyete, sit, repatisyon teritwa, ak plis anko.

Pou plis detay sou pwoje kontra a, vizite sitweb NYSERDA a.

Prezidan Komisyon Fonksyon Piblik, Rory Christian, te deklare, "Kreye djob ki
byen peye, pou sipote fanmi se yon eleman kle nan mache travay eneji pwop nou an.
Felisitasyon a Gouvené Hochul epi ekip li a pou fé kwasans travay eksepsyonel sa a vin
yon reyalite."

Komise pa enterim Depatman Prezévasyon Anviwonmantal Eta Nouyok la, Sean
Mahar, te deklare, "Angajman NYSERDA te anonse jodi a pou pwoje enegji renouvlab
yo, pral fé avanse efo kontinyél Nouyok ap fé pou soti nan konbistib fosil polyan yo rive
nan sous eneji ki pi pwop. Pwoje tankou sa yo enpotan anpil pou ede asire yon rezo
engji solid ak fyab ki kreye bon travay, estimile kwasans ekonomik, epi envesti nan yon
avni eneji pwop ki pi ekitab ak an sante pou Nouyokeé yo".

Senaté Eta a Kevin Parker te deklare, "Pandan n ap kontinye avanse pou fé fas a
enpak chanjman klimatik yo ak tranzisyon nan jenerasyon engji pwop, mwen kontan wé
pwojé enpotan eneji renouvlab sa yo vin sou enténet. Pwoje sa yo ap montre kijan n ap
kreye djob, sipote kominote lokal yo pandan Eta Nouyok ap devlope yon rezo engji
pwop."

Prezidan AFL-CIO Eta Nouyok, Mario Cilento, te deklare, "Felisitasyon a Gouvene
Hochul ak NYSERDA pou etap enpotan sa a nan reyalizasyon objektif enéji pwop
Nouyok pandan y ap respekte nom ak pwoteksyon travay solid, ak preferans Buy
American (Acha pwodui ki fét Etazini). Pwojé sa yo pral ogmante pwodui engji
renouvlab Nouyok epi kreye bon travay sendika yo."

Gary LaBarbera, Prezidan Metye Konstriksyon Eta Nouyok (New York State
Building Trades) la, te deklare, "Si Nouyok vle atenn objektif CLCPA fikse yo, nou
dwe kontinye envesti pou fé avanse pwoje enfrastrikti eneji renouvlab ki kreye plizye
milye karyé sendika dirab ak estimile ekonomi pou Nouyoke ki travay di yo ak fanmi yo.
Se poutét sa nou bat bravo pou Gouvene Hochul ak NYSERDA pou angajman kontinyel
YO pou sipote inisyativ kle sa yo ki amelyore rezistans rezo nou an, jenere eneji pwop ak
fyab, epi redui enpak negatif sou anviwonman nou an, pandan y ap ouvri vwa aksesib
nan klas mwayéen pou komésan nou yo ak amelyore lavi tout Nouyoke yo."

Direkte Egzekitif Kanpay Sitwayen pou Anviwonman (Citizens Campaign for the
Environment) an, Adrienne Esposito, te deklare, "Pandan yon ot ane ap fini, nou

dwe kontinye pwogrese nan reyalizasyon objektif enéji renouvlab Nouyok epi 23 pwojé
amenajman teritwa sa yo reprezante pwogre reyel. Tranzisyon kritik nan eneji renouvlab
nou an esansyeél pou reponn a bezwen yo epi ogmante dirabilite, rezistans ak
pwodiksyon eneji rantab nan rezo nou an. Nou kontan déske Gouvene Hochul ap
kontinye avanse ak pwojé enpotan sa yo epi bay lidéchip ak volonte politik ki nesese
pou kontinye tranzisyon istorik eneji Nouyok la."

Marguerite Wells, ki se Direktris Jeneral Alyans pou Eneji Pwop Nouyok la
(Alliance for Clean Energy New York), te deklare, "Kontra yo anonse jodi a
reprezante pwoje ki pral pote avantaj tanjib pou Nouyoke yo k ap vini tré byento. Plizyé
milya dola envestisman prive pral rive Nouyok, pou bay bon jan kalite travay ak eneji
pwop, epi renouvlab. Nou remesye Gouveéné Hochul ak NYSERDA paske yo kenbe
angaman yo anveé eneji pwop a lavni nou an epi nou pa ka tann pou nou we jou pwojée
sa yo pral pote elektrisite nan eta nou an.”

Prezidant Lig Elekte Konsévate (League of Conservation Voters) Nouyok la, Julie
Tighe te deklare, "Kontra yo anonse jodi a reprezante pwojé ki pral pote avantaj tanjib
pou Nouyoke yo k ap vini tre byento. Plizye milya dola envestisman prive pral rive
Nouyok, pou bay bon jan kalite travay ak eneji pwop, epi renouvlab. Nou remésye
Gouvene Hochul ak NYSERDA paske yo kenbe angaman yo anvé eneji pwop a lavni
nou an epi nou pa ka tann pou nou we jou pwojé sa yo pral pote elektrisite nan eta nou
an."

Pwoje yo pral ajoute nan rezev solid pwojé eneji renouvlab a gran echel Nouyok la ki
gen pou vin operasyonel, ki gen ladan 46 pano sole, pwojé ewolyén terés, pwojé idwo-
elektrik ak sou litoral an devlopman ki pral founi plis pase 6.3 megawat eneji pwop nan
rezo a ki sifi pou alimante apepré 3.7 milyon kay nan Nouyok.

Ajanda Klimatik Eta Nouyok

Ajanda klimatik Eta Nouyok egzije yon tranzisyon ki bon mache epi ki jis vé yon
ekonomi enéji pwop ki kreye djob ki soutni fanmi, fé pwomosyon kwasans ekonomik
atrave envestisman ekolojik, epi dirije yon minimom 35 pousan nan benefis yo bay
fanmi ki defavorize yo. Nouyok ap pouse yon seri efd pou kreye yon ekonomi a zewo
emisyon ve 2050, ki enkli nan sekte eneji, konstriksyon, transpo, ak deché.

